
Dr Pirat 

 

 

 

I woiß nemme, wer Di in mei Läba gschmissa hot, oifach so, 

Du bisch mr ällsmol über der Wäg gloffo irgendwo 

Mit Frühstück im Garda, romspaziera und so, und Capuccino, 

woisch ond nadürlich mit Kino  - - des sowieso. 

 

I frog mi, was des älles mit Pirada zom do hat 

Derweil  spielt die Gschicht doch inrer stengeda  Mega-Großstadt. 

Wo d’Leit  auf der Jagd send nach Liebe ond vielem mehr  

Und alloi send  em Heisermeer – - - ah doher kommt des Meer 

 

 

Und bletzlich goht n scharfer Wend durch mei trieliges Sonett 

und nimmt mr d Sicht und sengt und wischbert wie a Gedicht 

und des do hat a Gsicht und des bisch Du (break)  

aber die Segel raffa – - noi des mach i net. 

 

Noi, des mach i net 

 

Refr.   

 

Schiff ahoi, d Segel ächzet und dr Kahn macht gute Fahrt 

Schiff ahoi, und Du Du Du Du Du Du bist dr Pirat 

 

 

 

I kos net andersch saga, Du hasch  mi gekapert bei voller Fahrt, 

und d schwarze Flagge  flattert hoch im Wend, 

Koin Holzfuß, koi schwarze Augenbende, au net grimmig, 

wie d Pirada  sonscht so send. 

 

 

Uff oimol drehsch  di nemme  om zu mir und der Näbel, gebora, 

Verloga, isch kalt wie n eisiger Hauch, der in der Nacht versengt 

Auf der Landungsbrücke han i Di für emmer verlora 

Dei Stimme schwebt mr no em Grend  - - Du  i han fei an Di dengt 

 

Dausend lange Nächt han i gwartet, han gfrora so kalt ond leer ,  

Han dei Gsicht gsäha am Horizont zom Greifen nah auf hoher See 

Tausend lange Däg der Wend in Lee und kalt wie Schnee  

Und i ka de nemme höra, (break) im ewiga Heisermeer  

 

Im ewiga Heisermeer 

 

Refr. 


